
 

МИНИСТЕРСТВО ЗА ЈАВНА АДМИНИСТРАЦИЈА 

Врз основа на член 17-a став 2 од Законот за управната инспекција
(„Службен весник на Република Македонија“ бр. 69/04, 22/07, 115/07,
51/11, 164/13, 41/14, 33/15, 156/15, 193/15, 53/16 и 11/18 и „Службен
весник на Република Северна Македонија“ бр. 103/21 и 208/24),
министерот за јавна администрација дoнесе

ПРАВИЛНИК ЗА ФОРМАТА, СОДРЖИНАТА И НАЧИНОТ НА ВОДЕЊЕ НА
ЕВИДЕНЦИЈАТА ЗА ИЗРЕЧЕНИТЕ ОПОМЕНИ

Член 1
Со овој правилник се пропишува формата, содржината и начинот на
водење на евиденцијата за изречените опомени.

Член 2
Евиденцијата за изречените опомени се води за донесените решенија
за изречени опомени од извршениот инспекциски надзор.
Евиденцијата од став 1 на овој член се води на Образец во А4 формат
во електронска форма.
Образецот од став 2 на овој член, содржи:
- реден број;
- број и датум на решението со кое е изречена опомената;
- назив и седиште на правното лице/субјектот во кој е вршен
инспекцискиот надзор;
- име и презиме на лицето спрема кое се изрекува опомената;
- кратко означување на видот на неправилноста/недостатокот за кој се
изрекува опомената;
- датум на изјавување жалба против решението;
- број/датум/вид на одлука по жалба против решението;
- име и презиме на управниот инспектор кој ја изрекол опомената и
- забелешка.
Образецот од ставот 2 на овој член е даден во Прилог и е составен дел
на овој правилник.

Член 3
Евиденцијата за изречените опомени се води од страна на секој
управен инспектор, кој ги евидентира податоците од решенијата од
член 2 став 1 од овој правилник во соодветните рубрики, најдоцна
десет дена од денот на добивањето на истите.
Евиденцијата за изречените опомени се води посебно за
функционерот кој раководи со органот, односно раководното лице на
органот, за службеното лице што презема дејствија во управна
постапка и посебно за овластеното службено лице што решава во
управна постапка.

Член 4
Овој правилник влегува во сила наредниот ден од денот на
објавувањето во „Службен весник на Република Северна Македонија“.
Бр. 15-2048/6                                                                            Министер за
17 декември2024година                                         јавна администрација,

Број на Службен весник:259/2024
Датум на објава на Службен весник:19.12.2024
Број на одлука на Уставен суд (У.бр.):/

Скопје                                                                                   Горан Минчев, с.р

